
A BSTR A C T  

Ellipse creation events in the Gospel story according to John
The narrative o f  the Fourth Gospel can be read fro m  different viewpoints. 
From the perspective o f  the creation m o tif the unfolding o f  the story can be 
com pared to an ellipse, emphasising two fo c a l creation moments: the 
incarnation o f  the Logos (1:1-18) and the bestowment o f  the Spirit onto the 
disciples (20:21-23). These two creation moments are p a rt o f  a literary 
comparison between creation and "new creation ". The function  o f  the j j j  

and m i  o f  creation are re-enacted in the Johannine narratological 
Ao'yoc and  ni'evfia as part o f  the “new creation ".

1 O R IË N T ER EN D

Die vierde Evangelieverhaal het ’n bekoorlike inkennigheid wat elke inter- 
preteerder daarvan dwing om ’n behoorlike Johannese antenna te ontwik- 
kel. Dit is egter nog geen waarborg dat die Johannesevangelie sy betekenis 
vanself en volledig beskikbaar stel nie. Dit beteken slegs dat die hoek van 
opvangs gedurende elke teologiese geslag verskuif w ord deur nuwere bena- 
derings, metodes en herm eneutiese situasie. In hierdie geval word die 
antenna só geplaas dat die skeppingsm otief as herm eneutiese invalshoek 
onder die soeklig kom. Dit defm ieer slegs een m oontlike perspektief o f 
benadering omdat die Johannesevangelie hom nie laat afkam p deur enige 
heining van bevooroordeelde eksegetiese stelligheid nie. Die soeke na net 
een sogenaam de sentrale teologiese betekenis van dié Evangelieverhaal 
was tot nou toe onoortuigend. M atthias Rissi vat dit raak saam: “Das Buch 
(Johannesevangelium ) als ganzes macht durchaus einen geschlossenen 
Eindruck und scheint einen sinnvollen Plan zu folgen. Und doch ist die 
Suche nach den leitenden Gesichtspunkten der G esam tstruktur noch nicht 
zur Ende” (Rissi 1983:55; Du Rand 1998:5-18; Van der W att 1991:93- 
103). A1 sou ’n enkelvoudige betekenis o f  struktuur nie a f  te dwing wees 
nie, word die eksegeet nogtans uitgedaag om vanuit m eerdere gesigshoeke 
die Johannese Evangelieverhaal te interpreteer.

Om die Johannesevangelie te lees vanuit die perspektief van die 
skeppingsm otief, poog nie om slegs parallelle te herkonstrueer met Genesis
1 nie. Dit w ord in hierdie leespoging gesien binne die raamwerk van ’n 
ellips, by wyse van voorstelling. ’n Ellips is ’n wiskundige meetkundige



figuur wat ’n ovaalvorm behels, gevorm deur twee vaste punte. Vanuit 
skeppingsperspektief gesien, is die Evangelieverhaal, voorgestel as ellips, 
vertel met die menswording van die Seun (1:1-18) en sy blaas van die Gees 
oor die dissipels (20:21-23) as twee fokusmomente.

2 ’N SKEPPINGSVERTELLING
Die geïm pliseerde leser in die narratief word só vertel met die oog daarop 
om die werklike leser teologies te beinvloed (Darr 1993:47; Moore 
1989:85-92). Dit bring ons by die moontlike affektiewe betekenis van die 
Johannese plot (Du Rand 1998:11-14). Die Johannese plot het te doen met 
die dinam iese en opeenvolgende ontvouende plan van die vertelde gebeure 
(Culpepper 1983:79-81; Rotz 1992). Die Johannese plot bevat veel meer as 
net die Jesus verhaal. Dit gaan eerder oor God se openbarende en verlos- 
sende betrokkenheid by hierdie wêreld. Die kosmiese stryd tussen lig en 
duistem is is ook nie meteens afgehandel in die dood en opstanding van die 
protagonis nie. God se konstruktiewe betrokkenheid by hierdie wêreld 
word voortgesit deur die dissipelsending met ’n besondere klem op die rol 
deur die Heilige Gees. Die teologiese klem fokus eers op die m enswording 
en bediening van die Logos en daam a op die “van bo” geinspireerde en 
ge'instigeerde dissipelsending. Die perspektief van die skeppingsgebeure 
verleen gesag aan die gesaghebbende optrede van die Seun, sowel as aan 
die dissipelsending die wêreld in. Daarom fokus ’n skeppingsperspektief 
opnuut op die twee Johannese vertellyne volgens die vierde Evangelie: die 
Jesus-bediening en die dissipelsending.

Die teologiese perspektief wat volgens die skeppingsm otief na vore 
tree, is dat God se betrokkenheid by sy wêreld manifesteer in die pre-eksis- 
tente Logos wat mens word en na die Vader toe terugkeer, gevolg deur die 
voortgang van sy bediening deur die sending van sy volgelinge (dissipels) 
(Culpepper 1983:88; Du Rand 1986:161-162; Tannehill 1980:57-95). 
Vanuit ’n skeppingsm otief gelees, kan die inhoud van die Johannesevan- 
gelie se narratief só uiteen val:

1 Aanloop (1:1-31) Die “nuwe skepping” het mens geword. 
Die Logos as agent van die skepping.

2 Verloop (2:1-17:26) Die “nuwe skepping” ontvou in die dade en 
woorde van die Seun van God as voorbereiding van die 
daaropvolgende dissipelsending.

3 Afloop (18:1-21:25) Die beslissende “bewys” van die “nuwe 
skepping” lê in die dood en opstanding van die Seun, sowel as sy 
skenking van die Gees aan sy dissipels.

In al drie narratiewe fases is dit opvallend dat die Johannese “sleutel” tot 
verstaan die “van bo” standpunt is. Dit beklemtoon die Goddelike gesags- 
aansprake by die “nuwe skepping”-gebeure: eers bemiddel deur die Logos

wat mens w ord (1:1-18) en daaropvolgend deur die toesegging van die 
Gees aan die dissipels (20:21-23). Die skeppingsm otief bied die raamwerk 
sowel as die narratiewe drakrag van die Goddelike aktiw iteit op aarde. Die 
funksie daarvan is om die leser te oortuig van die Goddelike betrokkenheid 
by die aardse verlossingsverhaal. In albei vertellyne is Jesus die skeppings- 
agent: eers deur sy m enswording om die “nuwe skepping” te beliggaam, en 
ook deur sy toesegging van die Gees aan die dissipels om die “nuwe skep
ping” getuigend verder te dra. Die Jesussending illustreer die ontvouing 
van die Goddelike -pas (6oi;a) en die dissipelsending die herskeppende 6ó£a, 
gem anifesteer in die áyáuTi, volgens die Johannese narratief.

Sam evattend kan dit grafies só voorgestel word:

G od se be trokkenheid  in die “ nuwe skepping” d eu r die
Twee storielyne: Jesussending en Dissipelsending

1
Twee fokusmomente Joh 1:1-18: Logos Joh 20:21-23: Gees
in die narratief: word mens toegesê aan dissipels

Agtergrond: Ou Testament skeppings- Ou Testament skeppings-
raamwerk: Gen 1:3 raamwerk: Gen 1:2; 2:7

'r6 x •r6 i< nil

1 1
Affektiewe narrato- Kenmerkend van Kenmerkend van
logiese respons: logos-sending is dissipelsending is

nuwe lewe deur te glo vergifnis van sondes

(Joh 1:4; 20:30) (Joh 20:23)

Alreeds in die A anloop  (1:1-51) van die narratief w ord die menswording 
van die Logos binne skeppingsperspektief vertel (1:1-18), asook die aan- 
wysing van die dissipels (1:35-51). Dit beklemtoon die gem elde twee 
vertellyne.

Gedurende die Verloop van die vertelling (2:1-17:26) w ord die God
delike skeppingsaktiw iteit gei'llustreer deur die dade, tekens en w oorde van 
die protagonis, die Seun. Jesus se openbare optrede maak God se creatio 
continua  sigbaar. Hy bring die “nuwe skepping” in die “ form aat” van die 
“nuwe lewe” . Dit gaan oor “nuw e” wyn (2:1-12), -tem pel (2:13-22), - 
geboorte (3:1-21) en -water (4:1-42), om slegs ’n paar voorbeelde te noem. 
Die “nuwe skepping” ontvou deur die sigbaarm aking van God die Skepper 
en Skeppingsagent se heerlikheid. Skepping word in die Johannese narra
tie f gedra deur die -paa en óóía. Deurgaans moet die lesers hul vergewis

van ’n geloofskeuse tussen die lig en die duistem is, tipiese skeppings- 
motiewe. “N uw e” sig bring geestelike insig (9:1-41). Die Skepper en Skep- 
pingsagent is een in hul skeppingswerk (10:30). Dit w ord treffend gei'llus- 
treer deur die opwekking van Lasarus (11; 1 -44), sinspelend op die Seun se 
“uur” w at aanbreek (12:23). Aan die einde van hoofstuk 12 word die Skep- 
pingsagent se sending saamgevat, dat Hy as die lig na die wêreld toe 
gekom het sodat die wat glo nie in die duistem is sou bly nie (12:46). Die 
twee storielyne kruis wanneer die dissipelsending in hoofstukke 13-17 
prom inent op die voorgrond tree. Die Parakleet-Gees sal die “nuwe skep- 
ping” verder voor deur die optrede van die dissipels (Joh 14:15-17, 25-26; 
15:26-27; 16:4-11, 12-15).

In die Afloop  van die Johannese narratief (18:1-21:25) word vertel dat 
die protagonis die hoogste prys betaal om die “nuwe skepping” se voort- 
gang te waarborg. Sy opstanding manifesteer nog eens die skeppings- 
heerlikheid. Sy sterwenswoorde: “Dit is volbring” (19:30) plaas die seël op 
sy roemryke skeppingsoptrede. Die verskyningsverhale beklemtoon die 
“nuwe” begin, veral van die dissipelsending: Petrus is herstel (21:15-19); 
Maria M agdalena en die dissipels sien Horn (20:10-21:14) en Tomas kom 
tot “nuwe” insig (20:26-31). Die hoogtepunt van dié “nuwe” begin is sy 
toesegging van die Gees aan die dissipels (20:21-23). Dit word gedoen 
binne die raam werk van die skeppingstradisie, as ons lees dat Jesus op die 
dissipels “geblaas” het (vgl Gen 2:7). Die vrug van die dissipelsending sal 
sigbaar word in die vergifnis van sonde (20:23). Die Johannese narratief 
eindig nie met ’n vertelling van die protagonis se hem elvaart, soos in die 
ander evangelieverhale nie, maar met ’n bekragtiging van die dissipel
sending.

3 E N K E L E  G R E P E  U IT  S K E P P IN G S A G T E R G R O N D E

Die vierde Evangelie moet binne die raamwerk van die Nabye Oosterse 
denke en tradisies gelees word. C H Dodd sê onomwonde: “The author o f 
the Fourth Gospel also had Genesis before him, and the cast o f  his thought 
clearly suggests that he was acquainted, at least with Jewish thought 
proceeding on sim ilar lines” (1965:41; Borgen 1965:3; Anderson 1984:1- 
24). Die bedoeling is nie om Nabye Oosterse skeppingsparallelle te soek 
met die oog op ’n moontlike interafhanklikheid nie, maar om slegs ’n breër 
verwysingsraam werk van denke te formuleer. Die moontlike invloed van 
Nabye Oosterse en Semitiese opvattings sou eweneens nooit ontken kan 
word nie (Clifford 1994:17; Simkins 1994:26-31).

Die skeppingsverhale volgens Nabye Oosterse literatuur reflekteer 
dikwels ’n tendens van politeïsme en die stryd van gode om oorheersing. 
Dit staan in kontras met die Hebreeuse monoteïsme, hoofsaaklik aangebied 
in Genesis 1-11 (Anderson 1984:174). C W estermann onderskei veral vier 
skeppingstipes: skepping deur geboorte; skepping as resultaat van ’n stryd;

skepping deur middel van die verdelings en laastens, skepping deur ’n 
woord (W esterm ann 1984:26-41). Die Semitiese skeppingsverhale, asook 
die Johannese verwysings, is duidelike woord-skeppingsweergawes.

Die S um eriese kosm ogoniese tradisies is veral verbind met antieke 
stede en die eerste godheid wat daar gewoon het. Die stad N ippur speel 
daarom ’n belangrike rol. Die god Enki, god van die dieptes en wysheid, 
het die riviere swanger gem aak en die aarde bevrug om plante, diere en 
stede en konings voort te bring. Enki is versorg deur die godin Ninti wat 
“vrou van ’n rib” beteken (Lam bert 1982:311-316). Dit herinner aan die 
Bybelse Eva. Enki het, volgens ’n ander vertelling, mense van klei gemaak, 
met behulp van die godin Ninma. ’n Opvallende kenm erk van die Sume
riese skeppingsverhale is die em s waarm ee dié verhale bejeën is omdat 
geglo is dat elke geskape persoon ’n bestem m ing en plek van sy eie in die 
groot plan van die heelal het. Iemand se oorsprong is van kardinale belang. 
Volgens die Johannesevangelie is die mens se Godbepaalde oorsprong ook 
nie los te maak van sy uiteindelike bestem ming nie (Van Dijk 1985; Heidel 
1951:72-73). Dit betrek skepping en verlossing.

Die bekendste A kkadiese skeppingsverhaal word die enuma elish 
genoem waarvolgens die gode Tiamat (“die diepte”) en Apsu (“soet 
water”) bestaan. Na felle konflik onder die gode het M arduk vir Apsu 
doodgem aak en die mens van klei, verm eng met die bloed van die rebelgod 
Kingu, geskep. Die skeppergod kon eers skep nadat hy as die magtigste 
erken is (M cKay 1962:269-273; Levenson 1988; Clifford 1992:1-15). In ’n 
ander verhaal, genaam d Atrahasis, vind ons ’n weergawe van die opstand- 
onder die gode, sowel as die verhaal van die groot vloed, na aanleiding van 
die m islukking van die geskape mens. Die noodsaaklikheid van straf en 
herstel na die mens se m islukking is ’n veelseggende elem ent as ons dit 
vergelyk met die Bybelse skeppingsverhale.

In die Egiptiese skeppingstradisies word beklemtoon dat die god Ptah 
geskep het deur sy gesaghebbende woord. Die klem op ’n skeppings-woord 
as skeppingsbeginsel leef in die Nabye Oosterse skeppingsliteratuur 
(H am ung 1983:172-184; Koch 1965:251-293; Allen 1988;C urrid  1991:18- 
40).

Van K an aan itiese  kant het ons die Ugaritiese tekste w at slegs ver
wysings bevat na godelyste. Deur seksuele voortplanting van veral die gode 
El en Ashera is die mensegeslag gebou. Skepping is ’n daad van oorwin- 
ning (Clifford 1994:133; Green 1990:19-38). Die god Baal is byvoorbeeld 
in ’n stryd gewikkel met die magte van die see. Dit herinner sterk aan 
JHW H se oorwinning oor die see, asook die prom inensie van die oorwin- 
n ingsm otief in die Johannesevangelie. ’n Mens sou kon praat van ’n tipiese 
Kanaanitiese patroon van chaos-oorwinning-terugkeer tot chaos-verlossing. 
Deutero-Jesaja vertel van ’n soortgelyke patroon (43:16-21). Om nie te

praat van die tipiese Johannese verlossing uit die chaotiese en sondige (by 
wyse van interpretasie) duistem is na die lig van verlossing.'

Die tipiese O u-T estam en tiese voorbeeld van ’n skeppingsverhaal is 
opgeteken in Genesis 1-11. Dié kosm ogonie volgens Genesis 1 is die 
weergawe van die Priesterdokument (P) wat waarskynlik later toegevoeg is 
aan die Jahwis-verhaal (J) as interpretasie vir Israel in die ballingskapsitu- 
asie (W esterm ann 1984; Anderson 1978:23-29; Von Rad 1984). Volgens 
die G enesis-weergawes skep God, die almagtige, deur sy skeppingswoord. 
Dit is ’n daad van Goddelike mag en die gevolg is dat Skepper en skepsel 
in ’n bepaalde verhouding geplaas is. Die transendensie van die Skepper 
teenoor die skepsel word deurgaans gehandhaaf. God se gesaghebbende 
skeppingswoord en -opdrag  neem alle wind uit die seile van moontlike 
opvattings oor em anasie as skeppingsbeginsel.

Die Genesisverhaal (P-weergawe) begin by: “ In die begin ...” (1:1). 
Die Skepper het reeds “ in die begin” bestaan in eie reg, ten spyte daarvan 
dat chaos die oorheersende was. Uit die chaos skep God orde. Die “hemel 
en aarde” (1:1) behoort aan die Skepper omdat Hy dit geskape het. Dit ver- 
leen ook aan Hom ’n magsbasis met die oog op die verdere ontplooiing 
daarvan in die geskiedenis.

Op grond van God se skeppingsdade en sy magtige optrede in die 
geskiedenis, word sy volk Israel van tyd tot tyd opgeroep om op Hom te 
vertrou. Ná die sondeval deur die mens is die belofte gegee dat daar nooit 
weer só ’n oordeel oor die aarde uitgespreek sou word nie. Dit het egter 
aanleiding gegee tot die aartsvaderverhale, die eksodus en die bevrydende 
uittog in die “beloofde land” . Die kontinui'teit tussen skepping en verlos
sing is ook in die P-weergawe van die skeppingsverhale merkbaar wanneer 
die vloedverhale vertel word, ’n Mens moet let op die tipiese patroon: 
chaos -  skepping as ordening -  mislukking deur die skepsel om aan die 
verwagtinge te voldoen -  herstel na ’n ramp. Die em s van herskepping en 
herstel na die “gevalle” skepping is ’n belangrike element in die skeppings
verhale.

Só ’n herstel is binne verskillende teologiese raamwerke geplaas. In 
die tradisies is dit soms ’n “nuwe hem el” en ’n “nuwe aarde” genoem (Jes 
66), ’n “nuwe skepping” o f  ’n “nuwe hart” . Die bedoeling is om die oor- 
spronklike skepping te herstel (Gen 1:30). Die vertelling in die vierde 
Evangelic verloop volgens ’n soortgelyke patroon met die onderliggende 
skepping- en herskeppingsm otief prominent beklemtoond.

1 In die Apokricwe Johannes, ’n Gnostiese rcïntcrpretasic van die Bybelse skeppings
verhaal, vind ons soortgelyke patroon met ’n kinkel in die storie. Dit is die gode wat 
misluk omdat hulle jalocrs is op die vooruitgang en mecrdere kennis van die mens en 
nie die skepsele soos in ander soortgelyke verhale nie. Vergelyk C A Evans, Nag Ham- 
madi Texts and the Bible. Leiden 1993, 472; G P Luttikhuizen, “ Biblical Narrative in 
Gnostic Revision: The Story o f Noah and the Flood in Classic Gnostic Mythology”, in F 
G Martinez; G P Luttikhuizen (eds). Interpretations o f  the Flood. Leiden 1999, 109-123

Die mens word ’n “lewende w ese” (n;n tísj1? onxn) genoem  nadat die 
“ lewensasem  in sy neus geblaas is” (o'*n ratfj). Dit is ’n merkwaardige 
skeppingsm om ent in die verhaal en kan as teologiese agtergrond dien vir 
Joh 20:22 w aar Jesus oor die dissipels geblaas het en gesê het: “Ontvang 
die Heilige G ees” (NAV). Dat die mens na die “beeld” van God geskape is 
(Gen 1:26), beklem toon dat die mens se bestem ming, by wyse van inter- 
pretasie, ten nouste verband hou met sy oorsprong. Skepper en skepsel is 
verw eef in ’n unieke verhouding sodat Johannes kan praat van “eiendom ” 
en “eie” (ïóioi)! Volgens Bybelse skeppingsverhale is dit nie God wat 
misluk nie maar die mens as skepsel. Die noodsaaklikheid vir die herstel o f 
verlossing van die “gevalle” mens is van die eerste bladsye van die Bybel 
a f  ’n wekroep w at volgens Joh 1 beantwoord word, ’n M ens sou teologies 
kon sê dat Johannes 1 en 20 die opvolghoofstukke is van Genesis 1!

Die rol van God in die skepping word telkens besing in die Psalms 
(77; 89; 96-99) en Deutero-Jesaja. W at die huidige om standighede ook al 
mag wees, die lesers w ord herinner aan God se groot skeppingsdade om 
daaruit geloof te put vir die huidige krisis (Albertz 1974:176; Kraus 
1989:59-76; Fretheim 1988:16-30). D ieselfde denkskem a kenm erk die 
Johannese vertelling. God se “nuwe skepping” deur die Logos word end-uit 
gevoer deur die “be-G eesterde” dissipelsending. Die kosm ogonie het 
gefunksioneer soos ’n nasionale herdenkingsverhaal wat oor en oor vertel 
is met kragtige woorde vir elke geslag (Pss 93, 96, 114).

Volgens Jes 40-55 word God se skeppingswerk direk verbind aan sy 
verlossingswerk. G von Rad (1984:53-64) en R R endtorff (1992:204-212) 
het dié verband onderbeklem toon terwyl W esterm ann (1969:ad loc) en 
Clifford (1994:163-176), om enkeles te noem, deur definitiewe penstrepe 
Israel se verlossingstradisies ten sterkste verbind het aan die skeppingsver
hale. Deutero-Jesaja het die fokus skerp geplaas op die elem ent van die 
“nuwe” in God se verlossingspad met sy volk (40:12-31). Die verlossende 
eksodus-gebeure is skeppingsm atig en kosmies gesanksioneer. Die oorwin- 
ning oor die Farao is verbind aan die oeroorwinning toe die wêreld geskape 
is. Die “nuwe eksodus” is in ’n sekere sin ’n “nuwe” kosmogonie! Dit 
behels die terugkeer van die bannelinge vanaf Babilon na Sion toe! Die 
Johannes vertelling verhaal, by wyse van interpretasie, nog ’n “nuwe ekso
dus” w at as ’n “nuwe skepping” verstaan kan word, al kom die uitdrukking 
“nuwe skepping” nie by Johannes voor nie.

’n Groep kosm ogonie-tekste in Deutero-Jesaja handel oor die bou van 
die tempel en tem pelstad met die koning as agent van G od .2 Dit word 
geinterpreteer as skeppingshandelinge van God wanneer die volk terugkeer 
na Sion. Net soos die Skepper sy volk geskape het, só herskep hy hulle 
nou! Die bou van ’n paleis, tempel o f  stad is gesien as metafore van die

2 Vergelyk Jesaja 44:24-45:13; 45:14-25; asook Spr 3:19-20; 8:22-31 en Job 9:4-13; 
10:8-13; 12:13-25; 25:1-6; 26:5-14; 36:24-37:24.

skeppingsdaad (Strack-Billerbeck 1:733). N et só is die “opslaan van ’n 
tent” geïnterpreteer as ’n beeld van skepping (Foerster 1938:1015) in die 
Oosterse literatuur. Dit roep onmiddellik Johannes 1:14 in die herinne-ring 
waar die m enswording van die Logos deur okt|vccjj (“om tent op te slaan”) 
beskryf is.

In Rabbynse, apokriewe en pseudepigrafiese geskrifte val die fokus in 
skeppingsverhale baie sterk op skepping deur die Goddelike w oord .3 Die 
wysheidswoord en skeppingswoord kulmineer in die hoogtepunt, volgens 
Johannese beskrywing -  die menswording van die W oord (Xóyos). Net soos 
die Godswoord geskep het by die “eerste skepping”, so skep God deur die 
Logos in die “nuwe skepping” .

In die aansluiting by ’n interessante bekende Rabbynse uitdrukking 
dat God elke m ore sy skeppingswerk hem u, merk Foerster treffend op: “ ... 
das Gott jeden M orgen “neu macht”, zeigt dass er Tote erwecken wird oder 
dass er Israel erlōsen w ird” Foerster 1938:1018). God se vem uwende en 
verlossende krag lê in sy skeppingsmag. In tye van krisis en swaarkry het 
latere Judaism e telkens teruggegryp na God as die Skepper deur sy 
skeppingswerke in herinnering te roep. Volgens die Tanai'tiese tradisie was 
die Tora die rede dat die wêreld geskape is (Carmichael 1996:32-40). 
Ongehoorsaam heid aan die Tora het vir Israel ’n em stige oproep tot 
bekering beteken. Sommige pseudepigrafiese geskrifte praat van ’n “nuwe 
skepping” w at beteken dat die wêreld terugkeer na die volm aakte soos dit 
in die oertyd geheers het. Israel het ’n groot behoefte gehad aan só ’n 
“nuwe skepping” .4 Die Johannesevangelie sou op ’n besondere wyse die 
aanbreek van die “nuwe skepping” en die verder verloop daarvan vertel.

4 TW EE FO K U SM O M EN TE IN DIE SK EPPIN G SELL IPS

Vanuit skeppingsperspektief kan die narratief van die vierde Evangelie, 
soos reeds aangetoon, geinterpreteer word as ’n “literêre” ellips, gefokus op 
twee skeppingsmomente: die menswording van die Logos en die toeseg- 
ging van die Gees aan die dissipels. Slegs enkele hoogtepunte, rakende die 
skeppingsmotief, in dié twee momente word vervolgens genoem:

4.1 Die eerste skeppingsm om ent: m enswording van die Logos (1:1- 
18)

Die proloog (1:1-18) funksioneer inhoudelik, by wyse van spreke, as over
ture o f  agenda van die vierde Evangelie. Die leser word teruggevoer tot 
voor die skepping, na die preëksistensie van die Logos. Sommige sien die

3 Kyk Ep Ar, 139; Jdt 16:14; Wysheid van Salomo 9:1; 11:25; Bar 33; Jub 12:4; 4 Esr 
3:4; 6:38; S Bar 14:17; 21:4; 48:2; Sib 3:20.
4 Vergclyk 4 Esr 7:75; S Bar 32:6 (40:3); 44:12; 57:2; Jub 1:29; 4:26; 19:25; Apk Abr 
17; Test L 4:1.

proloog bloot as ’n liniêre opeenvolging van gedagtes m et die menswor- 
ding van die Logos as die fokuspunt (Brown 1966:22; Barrett 1978:49-50; 
Beasley-M urray 1987:5). Selfs ’n literêre analise van die opvallende gias- 
mes en parallelism es toon nie noodwendig dat die skeppingsm otief die 
sentrale plek in die struktuur beklee nie (Boism ard 1957; Culpepper 
1980:16; Staley 1988:50-57; Painter 1991:107-128). Culpepper meen dat 
vers 1 2 b die sentrale plek inneem op grond van sy aannam e van ’n soge- 
naam de neerdaal/opvaar Christologie in die proloog: “ ... het Hy die reg 
gegee om kinders van God te w ord” (1980/81:17-18). Om egter vers 18 as 
verteenwoordigend van die opvaar-elem ent te maak, soos Culpepper, is 
geforseerd om dat die Xóyos - 0€os verhouding in vers 1 oorgaan in die 
Seun-Vader verhouding om die historiese m enswording te beklemtoon. 
Sentrale skeppingselem ente in die proloog word verteenwoordig deur die 
klem op die “heerlikheid” (óó^a) van die m ensgeworde W oord as “enigste 
by die Vader” (1:14). Let veral op die volgende elem ente met skeppings- 
konnotasie: ev cipxfi ó Xóyos (1:1), m v z a  6 Í aircoG éyévtto (1:3), (coií tò  
<j)(ɓs (1:4), TÒ <J)GdS € V  T f l  OKOTLQ! (1:5), Ó K O O fiO S Ô l  a i ) T O 0  € y è v € T O

(1:9), tÈKva 0€oC ytvèoGai (1:12), €k 0foō èy€wii0rioav (1:13), kccl ó Xóyos 
oapC kytv tzo  (1:14), k o u  ío k t ív o x ié v  (1:14), 6 ó $ a i ' ú s  jioi'oyti'oús napá 
ïïaxpós (1:14). Dit is slegs enkele gekose opvallende verwysings na 
skepping, by wyse van interpretasie (M oloney 1993:25-27; Coloe 1997:40- 
55; De la Potterie 1984:354-381).

M Coloe se siening dat die ses skeppingsdae teruggevind w ord in ses 
strofes in die proloog is geforseerd maar open tog interessante perspek- 
tiewe (1997:46-49).

Vanuit die perspektief van die skeppingsmotief, kan die inhoud  van 
die proloog soos volg ingedeel word:

Verse 1-5 Genesis van die “nuwe skepping”
Verse 6-8 Getuienis oor die “nuwe skepping”
V erse 9-13 Reaksie op die “nuwe skepping”
Verse 14-18 V erhoudinge in die “nuwe skepping”

4.1.1 G enesis van die “ nuw e skepp ing” (verse 1- 5)

Die uitdrukking “in die begin” (ev ápxTl) is ’n eksplisiete verwysing na 
Genesis 1:1 ( r r s j r : ) .  Dit verwys na die Logos se bestaan voor die skepping 
reeds (Brown 1966:4) in ’n kwalitatiewe sin en nie in ’n tem porele beteke
nis nie.

Die herhaalde gebruik van “die W oord” (ó ^óyos) in verse 1 en 2 is 
merkwaardig. Die drievoudige herhaling beklemtoon die preëksistensie van 
die Logos: “ In die begin was die W oord daar” ; tweedens: “ ... en die Woord 
was by G od” en derdens: “en die Woord was se lf G od” (1:1). ’n Mens sou, 
by wyse van interpretasie, kon sê dat die beliggam ing van die “nuwe skep
ping” in die Logos, reeds bestaan het voor die “eerste” skepping! Die

gebruik van Logos (Xóyos) kan beïnvloed wees deur die Hellenisties Gnos- 
tiese Xóyos; die Oosters Gnostiese mens: die Hellenisties Judaistiese 
oocjHa/nnon o f  die Palestyns Judaistiese Tora, om slegs enkeles te noem 
(Strack-Billerbeck 11:333-352; Brown 1966:4-5). Die moontlike agtergrond 
van die Aramese xnirn sou ook bygevoeg kon word (Strack-Billerbeck 
11:341-348). Die P-weergawe van die skeppingsverhale beklemtoon uit- 
druklik die rol van die Goddelike W oord in die skeppingshandelinge 
(□'n^K -rain)- Die Akkadiese nadruk op die krag van die woord word ook in 
gedagte gehou. Dit is egter die personifiëring van die Judaistiese W ysheid 
deur middel van die Tora wat waarskynlik die m oontlike agtergrond ver- 
leen (W ysheid 7:22-8:1). Die “woord van die Here” het volgens die Johan- 
nesevangelie op ’n nuwe ekspedisie, die “nuwe skepping, vertrek met die 
oog op die verlossing van die mens.

Die uitdrukking in 1:3: “Alles het deur Horn tot stand gekom ...” 
(ïïávia ôi aiiToO €y€V€To) is nog ’n duidelike verwysing na die skeppings- 
gebeure. Die werkwoord yivo|iat, spesifiek in die vorm èyêvfto, word 
konstant gebruik in die LXX van Genesis 1 om skepping mee uit te druk 
(Brown 1966:6). Die Logos is die Skepper-Agent in universele sin maar 
ook die eskatologiese Openbaarder in die “nuwe skepping” .

Die Logos gee aan die geskape mensheid die volheid van lig en lewe. 
Lewe definieer die basiese bestaan en lig is ’n nadere bepaling. In verskil
lende Judaistiese bronne is W ysheid en die Tora geassosieer met lewe en 
lig (Strack-Billerbeck 11:356-358; Schnackenburg 1968:240-242). Volgens 
Gen 2:7 het die Here God “lewensasem” in die mens se neus geblaas en in 
Gen 1:3 sê God: “Laat daar lig wees” . Die skeppingsmatige lewe en lig 
word in die Johannese vertelling in verband gebring met die verlossings- 
bekendm aking deur die Logos: lewe word verbind aan opstanding o f  ’n 
geestelike bestaan en lig dien as m etafoor vir die openbaring wat verlossing 
bring. Net soos lig die aanvanklike chaos/duisternis (by wyse van interpre- 
tasie) georden het, só oorweldig die lig van verlossing die duistem is van 
sonde en verwerping (Van der W att 1998:29-78). Die vergeesteliking van 
die geskape lig en lewe benadruk die Johannese eie gerigtheid om in sy 
gedagtegang te beweeg vanaf die letterlike skeppingsmatige tot die eskato
logiese verlossingsmatige. Die term inologiese en teologiese onderbou van 
die skeppingsm otief gee drakrag aan die Johannese narratief.

4.1.2 Getuienis oor die “nuwe skepping” (verse 6-8)

In kontras met die werkwoord rjv (“was” ) wat gebruik is om die Logos se 
preëksistente bestaan mee te beskryf, word Johannes die Doper se histo- 
riese toetrede tot die verhaal deur die scmioties beklem toonde ty iveto  
gedoen (1:6). Dit verhaal die inleiding tot die historiese werk van die Logos 
op aarde. Johannes die Doper vervul ’n brugfunksie in die narratief: die 
oorgang vanaf skepping tot “nuwe skepping”, geopenbaar deur die Logos. 
Hy beklemtoon die hooffunksie van die Logos, om as lig mense te verlos.

Deur teologisering wend die vierde Evangelie die kosm iese skepping aan 
om die uiteindelike doel van universele verlossing ’n grondige basis te gee. 
Dit handel oor veel m eer as net die gebruik van skeppingsverhaalterme.

4.1.3 R eaksie op die “ nuw e skepp ing” (verse 9-13)

Die klem op die “ware lig” ( t o  <j)d>s to  áA.r|0ivóv) in vers 9 sluit aan by lig 
in die voorafgaande verse 7 en 8 en die “kom ” (èpx0(ievov) daarvan “na die 
wêreld toe” (1:9) berei die leser voor vir die beslissingsm om ent volgens 
vers 10. Die verligting van die mensheid is ’n tipiese M essiaanse uitdruk- 
king (Jes 9:2; 42:6; 60:1-2) om verlossing mee uit te druk. Die funksies van 
die W ysheid en Tora is oorgedra op die Logos. Die Logos as “ware lig” is 
God se verlossingsbetrokkenheid in hierdie wêreld as oogm erk van die 
“nuwe skepping” .

Die uitdrukking “die wêreld het deur Horn tot stand gekom ” (1:10) 
verwys na die oorgang vanaf skepping tot die historiese w ording van die 
mensheid. Die terme “w êreld” o f  “ geskape o rd e ”(KÓo|ios) en “tot stand 
kom ” (tyév€To) is kenm erkende terme in skeppingsverhale. Om dat die 
mensheid as deel van die “geskape orde” ontaard en misluk het,5 die Logos 
die “nuwe skepping” ingelui.

Die Skepper het reg op sy skepping. Daarom w ord gepraat van sy 
“eiendom ” (ïó ia) en sy “eie m ense” ( 16 101). Laasgenoem des se ontrou 
teenoor hul Skepper het die Herskepper se trou deur die “nuwe skepping” 
in werking te stel (Schnackenburg 1968:259; Brown 1966:29-30; Pollard 
1958:148; Barrett 1955:132).

Die agenda vir die res van die “nuwe skepping” word gestel in 1:12: 
Som m ige het Horn “aangeneem ” en andere het Horn verwerp. Diegene wat 
glo, het as skepsels van God “nuwe skepsels”, dit is “kinders van God”, 
geword. Natuurlike geboorte (skepping) maak iemand nie ’n kind van God 
nie (3:1-21) maar om “uit God gebore te w ord” ( é k  0eoO eviwiiSrioav). 
Drie uitdrukkings kontrasteer die “natuurlike” o f  “eerste” skepping met die 
spirituele “nuwe skepping” : “nie van nature nie” ; “nie deur die drang van 
’n mens”, en “o f  die besluit van ’n man nie” . Die “nuwe skepping” “van 
bo” (awoGtv) kan ook die spirituele skepping volgens Johannes genoem 
word (3:6, 8).

4.1.4 V erhoud inge  in die “ nuw e skepp ing” (vss 14-18)

Die historiese hoogtepunt vind plaas w anneer die preëksistente Logos 
“mens geword het” (ó A.óyos oáp^ èytveto) volgens 1:14. Logos het die 
aardse en stoflike betree. Die oorgang vanaf die preëksistente “w as” (rjv) na 
die historiese (mens) “gew ord” (éyévíto) is in ’n tipiese skeppingsraam- 
werk vertel.

5 Vergelyk die oonvegend negatiewe betekenisgebruik van ó kóohos in die Johannese 
narratief: 1:10; 7:7; 14:17,22,27, 30; 15:18-19; 16:8 ,20,33; 17:6,9, 14.

Die Logos het, “onder ons kom w oon” (èoKrivcootv). Die werkwoord 
toKTÍvoxjev (“om tent op te slaan”) is ook gebruik in laat Juda'isme om ’n 
skeppingsdaad mee te beskryf (Foerster TW NT 111:1015). Die historiese 
verwerkliking van die “nuwe skepping” word deur tipiese skeppingsterme 
èy€V6TO en toKiivcjotv in Joh 1:14 vertel. Die Goddelike fas/òòša  het sig- 
baar geword. N et soos die heerlikheid van God die plek van ontmoeting 
gevul het, só is die heerlikheid van die Here sigbaar in die menswording 
van die Logos as m anifestasie van die “nuwe skepping” . Dit kan slegs 
sigbaar waargeneem  word volgende die Johannese lu o ttu tii '.

Die Skepper se -|pn en rmx het sigbaar geword by Sinai, in die taber- 
nakel en nou, in die “nuwe tabem akel”, die Logos. Die Seun maak God se 
genade en w aarheid sigbaar bekend (1:14). Die Seun is die “enigste” 
((iovoytviis) wat die volheid van die Vader se heerlikheid bekend kan maak 
(1:14). Net soos die heerlikheid van JHW H sigbaar geword het in die tent 
van samekom s (~\m  ^ns), só gaan God se sigbare skeppingswerke voort in 
die “nuwe skepping” (Eks 33:22; Deut 5:22).

M oses en die wet (6 vó^os), verteenwoordigend van die “eerste 
skepping”, word oortref deur die “genade en waarheid” (1:17) van die 
“nuwe skepping”, beliggaam in Jesus Christus. Die verbintenis tussen Tora 
(“w et”) en skepping is welbekend in laat Juda'isme. Die proloog (1:1-18) 
reik vanaf die “eerste skepping”, w aar God en die Logos opgetree het, tot 
by die verwerkliking van die “nuwe skepping” wanneer Vader en Seun die 
verlossing van die mens in skeppingsterm e tot uitvoer bring.

4.2 Die tweede skeppingsm om ent: toesegging van die Gees (20:21- 
23)

Vanuit die skeppingsperspektief gelees, is die toesegging van die Gees aan 
die dissipels ’n fokusmoment in die Johannese narratief (20:21). Enkele 
voorafgaande geselekteerde insidente en momente toon dat die Skeppings- 
agent die “nuwe skepping” sigbaar laat deurbreek in sy woorde, “tekens” 
en optredes voordat Hy die mandaat deurgee aan sy dissipels.

Simbolies geïnterpreteer, word die water as verteenwoordigend van 
die “eerste skepping” verplaas deur wyn, sim bolies van die “nuwe skep
ping” (2:1-11). Net só word fisiese siekte, blindheid en dood vervang deur 
die “nuwe skepping” se lewegewende gesondheid en nuwe lewe wat die 
fisiese en geestelike omspan (9:1-41; 1 1:1-43). Die Gees werk nie net mee 
aan die totstandkom ing van fisiese lewe nie (Gen 1:2; 2:7), m aar ook by die 
geestelike geboorte “van bo” (3:1-21). Die teenstelling tussen “gebore uit 
water” en “gebore uit G ees” (3:5) illustreer die onderliggende teologiese 
beklem toning van die verskuiwing vanaf die “eerste skepping” na die 
“nuwe skepping” . Dieselfde kan gesê word van die “ lewende water” wat 
aan iemand die ewige lewe gee (4:14). Die protagonis Jesus is deurgaans 
besig om die nirt' -ps sigbaar te maak in sy vem uwende óó£a (5:36; 12:28).

Die m anna w at M oses gee, bied tydelike versadiging m aar “die brood wat 
lewe gee” voed iemand vir die ewige lewe (6:35).

Die skeppingsheerlikheid (-jaa) w ord sigbaar in ’n verlossingsheer- 
likheid (ôoša) w at deur die Seun en sy dissipels in ’n “nuw e” skeppingspro- 
gram verder gevoer word. Dié program se uitvoerbaarheid berus op die 
getuienis van die Gees (14:16). Die uitvloeisel hiervan is Jesus se 
toesegging van die Gees aan sy dissipels. Hulle is byeen w anneer die Seun 
van God oor hulle blaas en sê: “Ontvang die Heilige G ees” (20:22).

Die effektiewe voortgang van die “nuwe skepping” het ’n diep drif 
binne-gegaan na Jesus se dood. Die dissipels verkeer agter geslote deure uit 
vrees vir die Joodse leiers wat tiperend is van die aanslag van die “duister- 
nis” teen die “ lig” . Die beklem toning van die dissipels se fisiese waam em - 
ing (lóóvtfs) van die opgestane Here en hul blydskap omdat Hy ev oápici 
voor hulle verskyn, word vertel in die raam werk van die m enswording van 
die Logos (1:1-18; 1 Joh 1:1-4). Dit is ’n heropvoering van die inkamasie. 
In plaas van ó Aoyos verskyn ó KÚpios. Die èaKr|vwoei' kv rp iv  van 1:14 is 
verteenwoordig deur £otr| elo to (20:19). Die toesegging van die 
Gees as skeppingsm om ent word vertel in die raam w erk van sending. Net 
soos die Skeppingsagent deur die Skepper gestuur is om die “nuwe 
skepping” te vestig, só word die dissipels teruggestuur na die wêreld toe 
om die “nuwe skepping” te proklam eer (20:21). Die Skepper het die Gees 
oor sy Agent uitgegiet sonder m aat (Joh 1:32; 3:34; 4:34; 5:19; 6:27; 10:36; 
17:4).

Die Skepper se “blaas van lewensasem in die neus van die m ens” 
(Gen 2:7) w ord herhaal w anneer Jesus oor sy dissipels blaas (20:22). Binne 
’n skeppingsraam werk gelees, borg die Skepper en Skeppingsagent die 
voortgang van die skepping as sigbare daad van God se betrokkenheid b y . 
sy wêreld. Die sim boliese “blaas” (Gen 2:7; Joh 20:22) is ’n m etafoor om 
die oordrag van lewe mee voor te stel.6 RE Brown toon aan dat volgens 
Nabye Oosterse geloof die asem van ’n heilige o f  hoogaangeskrewe 
persoon “ ... has supernatural power to heal or to imm obilize a person” 
(1972:1023).

Die parallel m et die blaas van die lewensasem in Adam (Gen 2:7) is 
opvallend. A lhoewel die LXX die term nvoii gebruik was dit tog moontlik

6 Die werkwoord kom slegs in Joh 20:22 in die Nuwe Testament voor. Die
verbintenis met die oordrag van die “gees van lewe” kom e lf keer voor in die LXX, 
onder andere in Genesis 2:7; 1 Konings 17:21; Esegiël 37:9; W ysheid 15:11. Kyk G 
Mnisi, ffitpvaau in John 20:22. Johannesburg, Ongepubliseerde MA, 1999. R A 
Culpepper, Anatomy, 107 beweer dat die “ ... breathing re-enacts the primordial image of 
the creation o f  man”. Vergelyk verder R E Brown, Gospel II, 1022; R Schnackenburg, 
Gospel III, 324-326.

dat die vierde Evangelie ’n vorm kon geken het w at TTveu^a bevat.7 Die Ou 
Testam entiese n n  (Gen 1:2) is bewys van God se skeppende teenwoordig- 
heid en optrede (Baumgartel TW NT VI:346-366; Vos 1985:70-89). God 
se lf plaas die nn  in die hart van sy volk (Jes 63:11). Op so ’n wyse sit God 
sy herskeppingswerk voort deur die “nuwe” en verlossing te bewerk vir sy 
volk deur die Gees (Eseg 11:19; 18:31; 36:26). Die verband tussen God se 
skeppings-Gees (nn) en skeppingswoord ( i:n )  wat albei prominent by die 
“eerste skepping” funksioneer, is ook kenbaar in die “nuwe skepping” 
wanneer die mensgeworde Logos, W oord van God en se lf ook God, die 
Goddelike woord spreek en oor die dissipels blaas, sim bolies van die toe- 
segging van die Gees.

Deur sy Gees het God mense toegerus vir hul taak. Dawid, om slegs 
’n enkele voorbeeld te noem, ontvang die Gees wanneer hy deur Samuel 
gesalf is (1 Sam 16:13). Net só, volgens die LXX, sal God sy verkorenes 
toerus met die Gees wanneer Hy die eskatologiese Gees op hulle sal uitstort 
(Jes 44:3; Eseg 11:19; Joel 2:28). Volgens die apokriewe, pseudopigrafiese 
en Rabbynse literatuur sal die Messias wat verwag is oor die Gees van God 
beskik gedurende die sogenaamde eindtyd (Sjōberg TW NT VI:384). Die 
belofte van vem uwing is aan die Gees van God verbind in al die verwag- 
tinge. Die Gees was God se skeppingsinstrument, by wyse van spreke. Die 
gawe van die Gees is ook verbind aan die vergifnis van sonde, net soos in 
Johannes 20:23 (Eseg 36:25-27; 1 QS 4:20; Hand 2:38).

Vanuit ’n skeppingsm otief gelees, voldoen die toesegging van die 
Gees volgens Johannes 20:21-23 aan die dissipels aan al die verwagtinge. 
Die tweede fokusmoment in die skeppingsellips (20:21-23) borg die 
Skepper se toekom s op aarde. Dit rond die eerste mom ent (1:1-18) a f  en 
vorm saam ’n heropvoering van die drama van Genesis 1-11. Die element 
van vem uwing en verlossing is toegevoeg omdat die mens misluk het na 
die “eerste skepping” . Die teologiese skeppingsm otief open by die lees van 
die vierde Evangelie nuwe perspektiewe.

